
o‘rtasida o‘tkaziladigan “Ma’rifat maydoni” tanlovini 

NIZOMI 

 

I.Umumiy qoidalar 

1. Mazkur Nizom filialda tahsil oluvchi talaba-yoshlar o‘rtasida “Ma’rifat 

maydoni” tanlovini (keyingi o‘rinlarda Tanlov deb yuritiladi) o‘tkazish tartibini 

belgilaydi.   

 

II. Tanlovning maqsad va vazifalari 

2. Tanlov mamlakatimizda amalga oshiralayotgan keng ko‘lamli islohotlarda 

yoshlarning faol ishtirokini ta’minlash, talaba-yoshlarni ezgu maqsadlarga 

ilhomlantirish, adabiyotning ta’sirchan kuchidan foydalanish, ajdodlar merosini 

o‘rganish, buyuk madaniyatimizga munosib buyuk adabiyot yaratish maqsadini 

ko‘zlaydi. Shu jumladan, talabalar-yoshlar o‘rtasida atoqli adiblar va 

mutafakkirlarimiz ijodiy merosini keng targ‘ib qilish, ularning adabiyotga 

qiziqishlarini yanada oshirish, ularga o‘z iqtidorlarini namoyish etish uchun 

imkoniyat yaratish hamda ulami rag‘batlantirish maqsadida tashkil etiladi.  

 

III.Tanlovni tashkil etish 

3. Tanlov (tashkilotchi) filialning talaba va o‘quvchilarning ma’naviy 

yuksalishiga ko‘maklashish markazi tomonidan tashkil etiladi.  

4. Tanlovni tashkil etish va uni o‘tkazish mas’ul vakillardan shakllantirilgan 

filial tashkiliy ishchi guruh zimmasiga yuklatiladi.  

5. Tanlovda ishtirok etuvchi jamoa a’zolari l0 nafargacha tarkibda 

shakllantiriladi. 

IV Tanlovni o‘tkazish tartibi 

6. Tanlov ikki bosqichda o‘tkaziladi.  

7. Tanlovning l-bosqichi filialdagi fakultet jamoalari o‘rtasida tashkil etiladi 

va o‘tkaziladi.  

8. Tanlovning 2-bosqichi fakultetlararo mazkur amalga oshiriladi.  

9. Tanlovning 1, 2- bosqichlarida faqat l-o‘rinni egallagan jamoaga keyingi 

bosqichga ishtirok etish uchun yo‘llanma beriladi.  

 

V. Tanlov shartlari va baholash mezonlari 

10. Tanlov quyidagi 3 ta shart asosida o‘tkaziladi:  

l-shart. “Adib hayoti” Adiblar xiyobonida o‘rnatilgan atoqli shoir va 

adiblarning haykallari siymolari tasvirlangan, ushbu adiblardan 1 nafarini jamoalar 

o‘zi tanlagan holda hayoti va ijodini chuqur o‘rganish, ularning ibratli umr 

yo‘llarini mukammal ko‘rsata olish ko‘rgazmali taqdimot shaklida namoyish 

etishlari shart.  



Ushbu shartga l0 daqiqa vaqt beriladi va 10 ballik tizimda baholanadi. 

 

2-shart. “Tezkor savol-javob”  

Har bir jamoaga Hakamlar hay’ati tomonidan Adiblar xiyobonida haykallari 

o‘rnatilgan atoqli shoir va adiblaming hayoti va ijodidan 10 tadan savol, o‘ylash va 

javob berish uchun jamoaga har bir savol uchun 30 soniyadan vaqt ajratiladi. 

Respublika ishchi guruh tomonidan savollar tuziladi va joylarga yetkaziladi. 

Savollarga jamoaviy javob beriladi. Savollarga to‘g‘ri, aniq va qisqa, ravon 

nutqda javob bergan hamda ushbu shartda eng ko‘p ballga ega bo‘lgan jamoa 

g‘olib hisoblanadi.  

Ushbu shart l0 ballik tizimda baholanadi.  

 

3-shart. “Adiblar hayoti va ijodidan teatrlashtirilgan kompozitsiya” 

“Adabiyot xalqning yuragi, elning ma’naviyatini ko‘rsatadi. Bugungi 

murakkab zamonda odamlar qalbiga yo‘l topish, ularni ezgu maqsadlarga 

ilhomlantirishda adabiyotning ta’sirchan kuchidan foydalanish kerak. Ajdodlar 

merosini o‘rganish, buyuk madaniyatimizga munosib buyuk adabiyot yaratish 

uchun hamma sharoitlami yaratamiz” Yurtboshimizning shu so‘zlaridan kelib 

chiqib, qatag‘on qurbonlari bo‘lgan shahidlar, adiblar, shoirlar hayotining real 

voqeliklarini xalqimizga yetkazib berishimiz kerak, shoirlar, adiblar hayotidan bir 

kun, yoki ularning hayotidan ibrat bo‘ladigan voqeliklarni teatrlashtirilgan sahna 

orqali yoshlarimizga yetkazib berish, ularda vatanparvarlik tuyg‘ularini shu orqali 

yanada shakillantirish. kiyim, rekvizit, dikoratsiya va boshqa vositalardan 

foydalanish imkoniyati hisobga olinadi.  

Ushbu shartga 30 daqiqagacha vaqt beriladi.  

Quyida keltirib o‘tilgan shart sahnada ijro etilgan tanlangan asarning badiiy-

g‘oyaviy talqini va yechimi, sahna bezagi, musiqiy ifodasi va ijrochilarning 

mahorat darajasini etiborga olib 10 ballik tizimda baholanadi. 

 

 

 

VI. Baholash komissiyasi 

11. Tanlovni yuqori saviyada o‘tkazish maqsadida Tashkiliy ishchi guruh 

shakllantiriladi.  

12. Tashkiliy ishchi guruhga quyidagi vazifalar yuklatiladi:  

tanlovni sifatli savollar bilan ta’minlash;  

savollarning maxfiyligini kafolatlash;  

tanlovni Nizom talablariga asosan odilona baholash;  

13. Tanlovda jamoalarning ballari teng kelib qolgan taqdirda Hakamlar 

hay’ati tomonidan qo‘shimcha shart beriladi va g‘olib jamoa aniqlanadi. 

 

VII. G‘oliblarni taqdirlash 

14. Tanlovning 1-bosqichida ishtirok etgan barcha jamoalarga filialning 

sertifikatlari topshiriladi.  



15. Tanlovning 2-bosqichida 1-o‘rinni qo‘lga kiritgan jamoalarga filialning 

diplomi va faol ishtirok etgan jamoalarga faxriy yorliqlari hamda filialning 

moliyaviy imkoniyatidan kelib chiqib pul mablag‘lari va esdalik sovg‘alari bilan 

taqdirlanadi. 

VIII. Yakuniy qoidalar 

16. Davlat va nodavlat tashkilotlari tanlovda homiylik qilishlari mumkin.  

17.. Tanlovning Nizom talablari asosida ijrosini nazorat qilish tashkiliy 

ishchi guruh zimmasiga yuklatiladi.  

 

 


